
Dikjarazzjoni bil-miktub dwar ir-rikonoxximent tal-impjiegi ta' sokkors bħala impjiegi 
b'riskju u dwar it-twaqqif ta' statut Ewropew

Il-Parlament Ewropew,

– wara li kkunsidra l-Artikolu 153 (li kien l-Artikolu 137 tat-Trattat KE) tat-Trattat dwar 
il-Funzjonament tal-Unjoni Ewropea;

– wara li kkunsidra l-Artikolu 123 tar-Regoli ta' Proċedura tiegħu,

A. billi d-diżastri naturali jew teknoloġiċi jqegħdu f'riskju l-ħajja ta' min jaħdem fis-
sokkors li jkollu jintervjeni,

B. billi s-servizzi ta' tifi tan-nar, ta' protezzjoni ċivili u ta' kura ta' urġenza għandhom 
statuti differenti fil-pajjiżi tal-Unjoni,

C. billi s-servizzi ta' sokkors tal-Istati Membri jintalbu b'mod regolari jwettqu sokkors 
f'pajjiżi oħra, 

D. billi titqies in-natura ta' riksju ta' dawn l-impjiegi mwettqa kemm minn professjonisti 
kif ukoll minn volontarji,

E. billi jitqies il-livell għoli ta' stress u ta' piż fiżiku marbut mal-intervenzjonijiet,

F. billi l-leġiżlazzjonijiet dwar id-dewmien tal-ħin tax-xogħol mhumiex adattati għall-
impjiegi marbuta mal-intervenzjonijiet ta' urġenza, 

1. Jitlob li jkun hemm statut Ewropew tas-servizzi ta' sokkors li jirrikonoxxihom bħala 
impjiegi b'riskju; 

2. Jistieden lill-Istati Membri biex jirrikonoxxu dan l-istatut u biex jimplimentaw 
għalhekk il-konsegwenzi soċjali u leġiżlattivi tiegħu;

3. Jistieden lill-Kummissjoni u lill-Istati Membri biex jikkunsidraw in-natura speċifika 
tal-impjiegi ta' sokkors fil-leġiżlazzjoni tagħhom dwar il-ħinijiet tax-xogħol;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien 
mal-ismijiet tal-firmatarji, lill-Kunsill u lill-Kummissjoni kif ukoll lill-parlamenti 
nazzjonali.


